
 

 

  

 

 

ᑐᓴᕋᑦᓭᑦ 

2020-ᒥ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᒥᒃ ᑎᑭᑕᐅᓯᒪᓛᕐᑐᑦ ᑲᒪᔩᑦ ᓇᓗᓀᕐᓯᐅᑎᖏᑦ 

ᒫᑦᓯ 2, 2020 (ᕗᐃᑦᕼᐅᐊᔅ, ᔫᑳᓐ) - 2020-ᒥ ᐅᑭᐅᕐᑕᑐᒥ ᐅᑭᐅᒥ ᐱᖕᖑᐊᓂᕐᔪᐊᒥᒃ (AWG) 

ᑎᑭᑕᐅᓯᒪᓗᑎᒃ ᑲᒪᔨᐅᓛᕐᑐᑦ ᐃᑉᐱᒍᓱᒻᒪᑕ ᐅᓪᓗᒥ ᐃᓱᒫᓘᑕᐅᖃᑦᑕᑐᒥᒃ ᐳᕙᓕᕆᓐᓈᓗᒻᒥᒃ 

Coronavirus (COVID-19), ᐊᒻᒪᓗ ᖃᓄᓕᒫᖅ ᐃᑉᐱᒋᔭᐅᒋᐊᓕᓐᓂᒃ ᐃᑉᐱᒍᓱᑦᓯᐊᓚᖓᑦᓱᑎᒃ 

ᕗᐃᑦᕼᐅᐊᔅᒥ ᐱᖕᖑᐊᓂᕐᔪᐊᖃᕐᑎᓗᒍ ᖃᓂᒪᓐᓇᒥᒃ ᐁᑦᑐᑕᐅᑦᑌᓕᑎᑦᓯᓗᑎᒃ. 

ᕕᕗᐊᔨ 2-ᒥ, AWG 2020 ᑎᑭᑕᐅᓯᒪᓗᑎᒃ ᑲᒪᔨᐅᓛᕐᑐᑦ ᐊᓪᓚᓯᒪᔪᕐᑖᓚᐅᔪᒻᒪᑕ 

ᐋᓐᓂᐊᓯᐅᑎᐊᓗᒻᒥᒃ Dr. Brendan Hanley-ᒥᑦ, ᐋᓐᓂᐊᓯᐅᑏᑦ ᐊᖓᔪᕐᖄᖓᓂᑦ ᐃᓗᓯᓕᕆᓂᕐᒥ 

(CMOH) ᔫᑳᓐᒥ. ᐊᓪᓚᑕᖏᑦ ᐃᒣᓕᔪᑦ: 

"ᔫᑳᓐᒥ ᑭᓇᓕᒫᒃᑯᑦ ᐃᓗᓯᕐᓱᓂᖏᓐᓂᒃ ᑲᒪᔩᑦ ᐃᑉᐱᒍᓱᑦᓯᐊᓕᕐᑐᑦ ᐳᕙᓕᕆᓐᓈᓘᑉ (2019-nCov) 

ᐁᑦᑐᑑᑕᐅᓕᕐᓂᖓᓂᒃ ᐱᓇᓱᐊᖃᑎᖃᕐᓱᑎᓪᓗ ᐊᓯᖏᓐᓂᒃ ᑕᕐᕋᒥ, ᑳᓇᑕᒥ ᐊᒻᒪᓗ ᓯᓚᕐᔪᐊᒥ 

ᐊᐅᓚᑦᓯᔨᓂᒃ. ᐅᓪᓗᒥ ᑳᓇᑕᐅᑉ ᐃᓄᖁᑎᖏᑦᑕ ᖃᓄᐃᓕᖕᖓᑕᐅᓂᐅᔭᕐᓂᖏᑦ 2019-nCoV-ᒧᑦ 

ᓱᒐᓗᓗᐊᕋᑕᖕᖏᑐᑦ, ᐊᒻᒪᓗ ᐊᐅᓚᒋᐊᓖᑦ ᐅᓂᑦᑎᑕᐅᓗᑎᒃ ᑭᓯᐅᓂᐊᒐᑎᒃ ᐱᖕᖑᐊᓂᕐᔪᐊᓕᐊᓛᕐᑐᑦ." 

Hanley ᑐᑭᓯᑎᑦᓯᓚᐅᕐᑐᖅ ᖃᓂᒻᒪᕇᒃᑯᑎᒋᒍᓐᓇᑕᖏᓐᓂᒃ ᐃᓘᓐᓇᖏᑦᑕ ᐃᓚᐅᓛᕐᑐᑦ ᐊᒻᒪᓗ 

ᑕᑯᓐᓇᐅᔮᕆᐊᕐᑐᓛᕐᑐᑦ, ᐱᖕᖑᐊᓂᖃᕐᑎᓗᒍ ᖃᓂᒪᒥᒃ ᐁᑦᑐᑕᐅᑦᑌᓕᒍᑎᐅᒍᓐᓇᑐᓂᒃ: 

 ᐃᕐᕈᑐᓗᑭᖃᑦᑕᓗᑎᑦ ᐅᕝᕙᐅᑎᒧᑦ ᐊᒻᒪᓗ ᐃᒪᕐᒧᑦ 20 ᓯᑲᓐᔅᓂ. ᐊᑐᖃᑦᑕᓗᒋᑦ 

ᐃᒥᐊᓗᑦᓴᔭᒥᒃ ᐃᓚᓯᒪᔪᖅ ᐊᒡᒐᓂᐊᕈᑎᒃ ᐃᓗᓕᖃᕆᐊᓕᒃ ᐃᒥᐊᓗᑦᓴᔭᕐᑕᖓ 60%-ᓂᒃ 

ᐊᑐᐃᓐᓇᐅᖏᑉᐸᑕ ᐅᕝᕙᐅᑏᑦ ᐊᒻᒪᓗ ᐃᒪᖅ ᐃᕐᕈᑎᕝᕕᓴᖃᖕᖏᐸᑦ 

 ᐊᑦᑐᐃᖃᑦᑕᕈᓐᓀᓗᑎᑦ ᐃᔨᓐᓃᕕᑦ, ᕿᖓᕐᓃᕕᑦ, ᐅᕝᕙᓘᓐᓃᑦ ᖃᓂᕐᓃᕕᑦ ᐃᕐᕈᑐᕐᒣᑑᓗᑎᑦ; 

 ᖃᓂᒪᔪᑦ ᓴᓂᐊᓃᖃᑦᑕᕈᓐᓀᓗᑎᑦ; 

 ᐊᓂᕐᑎᕆᓂᕐᒧᑦ ᐃᑉᐱᒍᓱᑦᓯᐊᕈᑏᑦ ᐊᑐᖃᑦᑕᓗᒋᑦ, ᐃᓚᐅᑎᓪᓗᒋᑦ ᐅᑯᐊ: 

o ᖁᐃᕐᑐᓕᕈᕕᑦ ᐅᕝᕙᓘᓐᓃᑦ ᑕᒋᐅᑦᓴᓕᕈᕕᑦ ᖃᓃᑦ ᕿᙰᓪᓗ ᒪᑐᒪᖃᑦᑕᓗᒋᒃ 

ᑲᒃᑭᐅᑎᑦᓴᔭᒧᑦ, ᑲᒃᑭᐅᑎᑦᓴᔭᖅ ᓴᓂᒃᑯᕕᒻᒨᓴᐅᑎᒋᓗᒍ ᐅᕝᕙᓘᓐᓃᑦ 

o ᖃᓃᑦ ᐊᒻᒪᓗ ᕿᙰᑦ ᒪᑐᒪᖃᑦᑕᓗᒋᒃ ᖁᐃᕐᑐᓕᕈᕕᑦ ᐅᕝᕙᓘᓐᓃᑦ ᑕᒋᐅᑦᓴᓕᕈᕕᑦ 

ᐃᑯᓯᑉᐱᑦ ᐃᒧᒪᓂᖓᑕ ᐃᓗᐊᓄᑦ 



 ᑲᑎᒪᔪᓅᖃᑦᑕᕈᓐᓀᓗᑎᑦ ᐊᒻᒪᓗ ᐊᓯᓐᓃᕖᖃᑦᑕᕈᓐᓀᓗᑎᑦ ᖃᓂᒪᓕᕈᕕᑦ ᐊᒻᒪᓗ ᖃᓂᒻᒪᑯᕕᑦ 

ᑐᓴᕐᑕᐅᑎᑦᓴᐅᑎᒋᓗᑎᑦ 

ᑖᒃᑯᐊ ᐊᓪᓚᓯᒪᔪᑦ ᑕᑯᔭᐅᓚᖓᔪᑦ ᐃᓘᓐᓀᓄᑦ ᐃᓚᐅᓛᕐᑐᑦ, ᐊᒻᒪᓗ AWG ᓯᓚᕐᔪᐊᒥ 

ᑲᑎᒪᔨᖏᓐᓄᑦ ᐊᒻᒪᓗ AWG 2020-ᒥ ᐊᐅᓚᑦᓯᓂᕐᒧᑦ ᑲᑎᒪᔨᖏᓐᓄᑦ. 

ᕕᕗᐊᔨ 28-ᒥ, CMOH ᑐᓴᕐᑎᓯᓚᐅᔫᖅ ᐊᓪᓚᕕᐅᑉ ᑲᔪᓯᑎᑦᓯᓂᖓᓂᒃ ᐃᑉᐱᒍᓱᑦᓯᐊᕈᑎᓂᒃ 

ᑕᒪᑐᒥᖓ ᐊᒻᒪᓗ ᑐᑭᓯᑎᑦᓯᓱᓂ ᓄᓇᓕᓐᓄᑦ ᐃᕐᐸᐸᓪᓕᐊᖏᓐᓂᖓᓂᒃ ᐅᑭᐅᕐᑕᑑᑉ ᓄᓇᖓᓂ. 

ᐃᓚᐅᑎᓗᒋᑦ ᖃᓂᒻᒪᑌᓕᒍᑎᑦᓴᓄᑦ ᖁᓛᓂ ᐅᖃᕐᑕᓄᑦ, AWG 2020 ᑎᑭᑕᐅᓯᒪᔪᑦ ᐊᐅᓚᑦᓯᔩᑦ 

ᐃᒣᓚᖓᓂᕐᒥᓂᒃ ᑐᓴᕐᑎᓯᓚᐅᔫᑦ: ᑲᒃᑭᐅᑎᑦᓴᔭᒋᐊᓪᓚᖃᕐᑎᓯᓗᑎᒃ ᐊᒻᒪᓗ ᐊᑦᑐᑕᐅᓲᓕᒫᓂᒃ 

ᖁᐱᕐᕈᐊᕈᐃᔦᖃᑦᑕᓗᑎᒃ, ᑲᑎᒪᔪᑦ ᖁᕐᕕᑯᕕᖏᓐᓂ ᐊᑭᓐᓇᒥᐅᑦᓯᑐᐃᓯᒪᓗᑎᒃ ᐃᓕᓐᓂᐊᑎᑦᓯᐅᑎᓂᒃ, 

ᐱᓇᓱᑦᑎᒋᐊᓪᓓᓗ ᐃᑲᔪᕐᑏᑦ ᐊᑐᐃᓐᓇᐅᑎᑦᓯᖃᑦᑕᓗᑎᒃ ᐊᒡᒐᓂᐊᕈᑎᓂᒃ ᖁᐱᕐᕈᐊᕈᐃᔦᒍᑎᓂᒃ 

ᐃᓘᓐᓀᓂ ᓂᕆᕕᐅᓲᓂ, ᐊᒻᒪᓗ ᓇᓗᓀᕐᓯᓯᒪᓗᑎᒃ ᐊᑕᐅᓯᕐᒥᐅᓃᑦ ᐅᐃᒪᓇᕐᓯᔪᖃᕐᐸᑦ 

ᐃᓄᑑᑎᑦᓯᕕᑦᓴᒥᒃ ᐃᓘᓐᓀᓂ ᓇᔪᕐᑕᐅᖃᑦᑕᓚᖓᔪᓂᒃ ᑲᑎᒪᔪᓄᑦ. 

ᖃᓂᒻᒪᑐᖃᕐᐸᑦ ᐱᖕᖑᐊᓂᕐᔪᐊᖃᑦᑎᓗᒍ, CMOH ᐊᓪᓚᕕᖓ ᑐᓴᕐᑎᑕᐅᑲᐱᒐᔭᕐᑐᖅ ᐊᒻᒪᓗ 

ᑭᓇᓕᒫᒃᑯᑦ ᐃᓗᓯᕐᓱᓂᖏᓐᓂᒃ ᑲᒪᔩᑦ ᒪᓕᒐᕐᑕᓯᕐᑐᐃᒐᔭᕐᑐᑦ CMOH ᐊᑖᓂ ᑲᔪᓯᑎᑕᐅᑎᓗᒋᓪᓗ. 

ᓄᑕᐅᓪᓕᑎᕐᓯᒪᔪᑦ ᑐᑭᓯᐅᑎᑦᓭᑦ ᐱᓯᒪᔪᑦ CMOH-ᒥ ᐳᕙᓕᕆᓐᓈᓗᒻᒧᐊᖓᔪᓂᒃ 2019-nCov, 

ᑕᑯᔭᐅᒍᓐᓇᖃᑦᑕᓂᐊᕐᑐᑦ ᖃᕆᑕᐅᔭᒃᑯᑦ ᐅᕙᓂ www.yukoncmoh.ca/. 

ᑐᑭᓯᒋᐊᓪᓚᕈᒪᔪᓄᑦ, ᐅᖄᕕᐅᒍᓐᓇᑐᖅ; 

Echo Ross 

ᐊᐅᓚᑦᓯᔨ, ᓂᐅᕕᕐᓂᓕᕆᓂᕐᓄᑦ ᐊᒻᒪᓗ ᑐᓴᐅᒪᐅᑎᓄᑦ 

echo.ross@awg2020.org  


